
					এই পাতাটির মুদ্রণ সংশোধন করা প্রয়োজন। 
Sw8ፃ-¢ህ ] उनीि छेद्मानौित्र छनू R6t
শিশুকে মাটিতে শোয়াইতে নাই, প্রস্থতিকে কোলে করিয়া বসিয়া থাকিতে হয়। মাটিতে শোয়াইলে জাতহরণীতে হরিয়া লইয়া যায়। তদনুসারে আমি যখন ছয়দিনের ছেলে, সেদিন রাত্রে মা ধাইয়ের : সঙ্গে বন্দোকিস্ত করিলেন যে অৰ্দ্ধেক রাত সে আমাকে কোলে করিয়া বসিয়া থাকিবে, আর অৰ্দ্ধেক রাত মা নিজে কোলে করিয়া বসিয়া থাকিবেন । তদনুসারে ধাই অৰ্দ্ধেক রাত্রি রহিল, পরে মারা পালা আসিল । মা কিয়াৎকােল বসিয়া নিদ্রাতে অভিভূত হইলেন। মনে করিলেন, শুইয়া ছেলে বুকের উপর শোয়াইয়া ঘুমাইবেন, মাটিতে না শোয়াইলেই হইল। এই ভাবিয়া আমাকে বুকের উপর শোয়াইয়া শয়ন করিলেন। নিদ্রাবস্থায় স্বপ্ন দেখিলেন, একটি রূপলাবণাসম্পন্ন নারী স্মৃতিকাগৃহে প্রবেশ করিয়া হাসিতে হাসিতে ছেলেটি নিজ কোলে তুলিয়া লইয়া যাইবার উপক্রম করিল। মা ব্যস্ত হইয়া বলিলেন, “তুমি কে ? আমার খোকাকে কোথায় নিয়ে যাও ?” স্ত্রীলোক হাসিয়া বলিল, “বাঃ, এ যে আমার খোকা।” মা বলিলেন, “না, আমার খোকা।” মেয়েটি বলিল, । “না, আমার খােকা”। এই বিবাদে মার ঘুম ভাঙ্গিয়া গেল। জাগিয়া দেখেন, আমি বুক হইতে সরিয়া পড়িয়াছি। এই স্বপ্নের কথা চিরদিন মার মনে জাগিয়া, কুঁহিয়াছিল । . তীহার বিশ্বাস ছিল, আমাকে জাতহরণীতে হরিয়াছে বলিয়া কুলধর্ম্ম ত্যাগ করিয়া ব্রাহ্ম হইয়াছি। মার মুখে যাহা শুনিয়াছি তাহাই লিখিলাম।
ভগিনী উন্মাদিনার জন্ম ।--আমার ছয় বৎসর বয়সের সময় আমার এক ভগিনী জন্মিল। সে দেখিতে অতি সুশ্রী হইয়াছিল বলিয়া বাবা কবিত্ব করিয়া তাহার নাম উন্মাদিনী রাখিলেন। সে যখন পাঁচ ছয় মাসের মেয়ে, তখন মা একদিন তাহাকে প্রপিতামহদেবের সম্মুখে রাখিয়া, তাহার | হাতখানি লইয়া উন্মাদিনীর উপরে রাখিলেন এবং চীৎকার করিয়া বলিলেন, “এই মেয়ে হয়েছে দেখ, পদধূলি দেও, আশীর্ব্বাদ কর।” প্রপিতামহদেব

		 এই পাতা শেষ সম্পাদিত হয়েছে ০৬:৪৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

